
и медијација (ИДМ) и Министерството за надворешни работи на Кралството Норвешка. 



ЗА ПРОЕКТОТ

Главната цел на проектот „Функционални 
механизми за активно младинско учество на 
национално ниво“ е да се зајакне учеството на 
младите во процесите на носење одлуки на 
национално ниво преку воспоставување на 
механизмите во согласност со Законот за 
младинско учество и младински политики.
Главните активности на проектот вклучуваат: 
изработка на прирачници и насоки за 
структурата и задачите на овие механизми, 
обезбедување инклузивна и легитимна 
застапеност на младите на национално ниво и 
подигнување на јавната свест за значењето на 
функционални механизми за младинско 
учество.
Специфичните цели на проектот се насочени 
кон поддршка на ефикасното функционирање 
на Националното собрание на млади и 
Националното советодавно тело за младински 
политики, обезбедување активно и инклузивно 
учество на младите во процесите на донесување 
одлуки на национално ниво согласно 
законската регулатива и промовирање на 
важноста од нивно директно вклучување во 
креирањето и имплементацијата на 
младинските политики и програми.
Проектот го спроведува Националниот 
младински совет на Македонија во рамки на 
регионалниот проект СМАРТ Балкан - Граѓанско 
општество за поврзан Западен Балкан  
финансиски поддржан од Министерството за 
надворешни работи на Кралството Норвешка. 

Националниот младински совет на Македонија 
(НМСМ) е платформа која ги претставува 
интересите и потребите на младите луѓе како 
врска меѓу сите засегнати страни и која им 
обезбедува вклучување и активно учество на 
младите во процесот за донесување одлуки на 
секое ниво. НМСМ е основан на 29 јуни 2013 
година од 55 организации.

НМСМ е претставничко тело на младинските 
организации во Северна Македонија. Советот 
обединува сојузи, младински организации, 
организации за млади и подмладоци на други 
организации со цел да се промовираат и 
застапуваат младите и правата на младите во 
Република Северна Македонија.

Членството на НМСМ е разновидно, 
обединувајќи организации што работат на 
национално и на регионално ниво, во рурални и 
во урбани средини, студентски организации, 
разграноци на меѓународни организации и 
други типови здруженија. Во процесот за 
остварување на своите цели, НМСМ ги 
застапува интересите на младите во Република 
Северна Македонија без разлика на нивната 
социо-економска положба, пол, раса, етничко и 
културно потекло, политичко и верско 
уверување, сексуална ориентација, родов 
идентитет или каква било друга форма на 
различност.

ЗА ИЗДАВАЧОТ

Видови на комисии

Именување на известител и процес на изработка на извештаи и мислења: 
гласот на младите во институционалните процеси

1. Изработка на тематски и периодичен извештај за правата, можностите и 
потребите на младите

2. Давање мислење за Националната стратегија за млади и акциониот план

Предвремен престанок на мандат на младински претставник

ЗАКЛУЧОК

АНЕКСИ

Во контекст на унапредување на младинското учество и демократизација на процесите на 
донесување одлуки во Република Северна Македонија, Националното советодавно тело за 
младински политики претставува клучен механизам за соработка помеѓу младите и институциите. 
Согласно членот 14 од Законот за младинско учество и младински политики, Советодавното тело 
има советодавна и надзорна улога во спроведувањето на младинските политики и креирањето 
активности насочени кон младите.

Работата на Националното советодавно тело за младински политики е заснована на Законот за 
младинско учество и младински политики, кој во членовите 14 и 15 прецизно го дефинира 
неговиот состав, мандат и надлежности. 

Како дополнителен интерен акт, Советодавното тело го усвојува својот Деловник за работа, со кој 
се уредуваат внатрешната организација, начинот на донесување на одлуки, процедурите за 
одржување седници и начелата за транспарентност и ефикасност. Со тоа Советодавното дело има 
можност за целосна своја операционализација и имплементација на задачите. 

Овој деловник има клучна улога во обезбедување на функционалност и стабилност во работата на 
телото. Покрај тоа, работата на Советодавното тело е поврзана со имплементацијата на 
Националната стратегија за млади и акциските планови, документи кои не можат да бидат 
усвоени без позитивно мислење од телото, што го истакнува неговото значење во системот на 
младински политики.

Советодавното тело е централна институционална алка во системот на младинско учество во 
државата. Преку него, младинските претставници директно учествуваат во процесите на 
креирање, следење и оценување на јавните политики за млади. Тоа не е само формален 
консултативен орган, туку платформа за реално учество, каде гласот на младите се слуша и се зема 
предвид во одлуките што ги засегаат.

Со својата поставеност и мандат, Советодавното тело обезбедува зголемена транспарентност и 
отчетност на институциите, но и отвореност кон младинскиот сектор. Преку своите мислења, 
препораки, извештаи и иницијативи, телото има влијание врз националните политики. 
Истовремено, тоа претставува алатка за унапредување на меѓуинституционалната соработка, како 
и за вклучување на младите во пошироки општествени процеси.

Неговото постоење и активно функционирање се показател за зрелоста на институционалниот 
однос кон младите. Советодавното тело е не само симбол, туку и практичен инструмент за 
структурен дијалог, каде младите не се само информирани, туку се директно вклучени во 
креирањето на решенијата што се однесуваат на нивната иднина.

Овој прирачник е наменет за сите заинтересирани и сите членови на Советодавното тело, 
избрани младински претставници и именувани претставници од органите на државната управа  
како практична алатка за разбирање, унапредување и квалитетно спроведување на нивната 
улога. Неговата содржина произлегува од правната рамка, и е прилагодена за практична примена 
во секојдневната работа на телото. 

За изработка на овој прирачник е консултиран Нацрт-деловникот за работа на Националното 
советодавно тело за младински политики. 

Прирачникот претставува водич низ клучните аспекти на функционирањето на Советодавното 
тело: мандатот, надлежностите, процедуралните чекори, обликот на одлуките, 
меѓуинституционалната соработка и транспарентното дејствување. Преку јасно структуриран 
пристап, во кој законските одредби се преточени во разбирлива и применлива форма, 
прирачникот нуди:

• Поддршка за новоизбрани и постојни членови во нивната подготовка и учество во работата;
• Помош во разбирањето на законските и подзаконските обврски и надлежности;
• Поттик за активна улога на младинските претставници во консултативниот процес;
• Насоки за уредување на внатрешната организација преку деловникот за работа;
• Јакнење на транспарентноста, отчетноста и легитимноста на телото.

 

 

 

1. Нацрт Деловник за работа на Националното советодавно тело за младински политики, развиен  во рамки на проектот 
„Младинско учество за силен и одржлив развој на заедницата“,  поддржан од Европската Унија и спроведуван од 
Коалиција на младински организации СЕГА. Дополнителни информации се достапни на: https://iniciraj.mk/about/   

1

Една од клучните надлежности на Националното собрание на млади е изборот на 9 (девет) 
младински претставници кои ќе членуваат во Националното советодавно тело за младински 
политики. Овој процес е од особена важност, бидејќи токму преку овие избраници младите 
добиваат директно претставништво во тело кое има влијание врз креирањето, следењето и 
евалуацијата на јавните политики за млади.

Како се спроведува изборот?

Изборот на младинските претставници се врши на седница на Националното собрание на млади. 
Иницијативниот одбор објавува јавен повик за кандидатури за Советодавното тело истовремено 
со поканата за свикување на Националното собрание за млади. Повикот е достапен јавно и ги 
повикува сите заинтересирани млади лица да се пријават.
За да се пријави, кандидатот треба да достави:

Kратка биографија (CV),

Лична мотивација и програма за работа како младински претставник,

Документи за потврда на возраста.

Сите пријави се доставуваат по електронски пат до иницијативниот одбор и/или Комисија 
формирана од иницијативниот одбор, кој потоа ги проследува до сите форми на младинско 
организирање регистрирани во Регистарот. Ова осигурува навремено и транспарентно 
информирање на организациите за кандидатите што се пријавиле, за да може организациите 
заедно со нивните претставници да имаат координиран став за процесот на гласање. 

Кој има право да биде избран?

Може да биде избрано лице кое има навршено најмногу 29 години на денот на изборот. За да се 
осигура независност и кредибилитет на претставувањето, законот исклучува лица кои вршат 
јавна функција, се носители на политички функции, или се ангажирани во тела кои веќе имаат 
директна улога во носење политики за млади. Па така службениците за млади, советниците за 
млади или други јавни фукнции не можат да бидат младински претставници избрани од 
Националното собрание за млади. 

Кој ги избира младинските претставници во Советодавното тело?

На самата седница на Националното собрание на млади, формите на младинско организирање 
кои се присутни и имаат право на глас го вршат изборот. Гласањето е тајно, а за избрани се 
сметаат 9 (деветтемина) кандидати кои ќе добијат најголем број гласови од присутните 
претставници.

Што следува по изборот?

Избраните претставници имаат мандат од 2 (две) години, со можност за уште едно продолжување. 
Тие ја претставуваат младинската заедница во Советодавното тело и се одговорни да ги 
застапуваат интересите на младите. Во текот на мандатот, тие имаат обврска да известуваат до 
Националното собрание на млади за својата работа, да одржуваат контакт со младинските 
организации и да дејствуваат транспарентно и отчетно.

Кој е дел од Националното советодавно тело за младински политики 

Националното советодавно тело за младински политики е составено од вкупно 17 члена, и тоа: 9 
(девет) младински претставници, избрани од Националното собрание на млади, и 8 (осум) 
претставници именувани од органите на државната управа. Ваквиот состав е осмислен да 
обезбеди рамнотежа помеѓу младинското учество и институционалната одговорност, при што 
младите добиваат мнозинство и водечка улога во ова тело, но и во раководењето со ова тело. 

Претседателот на Советодавното тело се избира од редот на младинските претставници, додека 
заменик-претседателот доаѓа од редот на претставниците на институциите. Овој модел 
овозможува соработка, заедничко одлучување и взаемна отчетност помеѓу младинските 
претставници и претставниците на институциите, со што се јакне партнерството меѓу младите и 
државата во креирањето на младински политики. По изборот на младинските претставници и 
именувањето на претставниците на институциите, Владата со посебна одлука го формира ова 
тело со сите негови членови. Од тука започнува и официјалната работа на Националното 
советодавно тело. 

НАЦИОНАЛНОТО СОВЕТОДАВНО ТЕЛО ЗА МЛАДИНСКИ ПОЛИТИКИ

МЛАДИНСКИ ПРЕТСТАВНИЦИ
избрани од Националното собрание 

на млади

ПРЕТСТАВНИЦИ именувани од 
органите на државната управа

ПРЕТСЕДАТЕЛ - Младински претставник

ЗАМЕНИК- ПРЕТСЕДАТЕЛ - Претставник на институција

Конститутивна седница на Националното советодавно тело за младински политики

Конститутивната седница претставува првиот официјален чекор во започнувањето со работа на 
Националното советодавно тело за младински политики. Оваа седница има исклучително важно 
симболично и организациско значење, бидејќи токму на неа телото се конституира како 
функционален субјект, ја воспоставува својата внатрешна структура и го избира своето 
раководство.

Конститутивната седница мора да се одржи најдоцна 20 (дваесет) дена по донесувањето на 
одлуката на Владата за формирање на Советодавното тело. Веднаш по носењето на оваа одлука, 
Владата го определува точниот датум на одржување на седницата и ги известува сите назначени 
и избрани членови. Важно е информацијата да биде навремена и пристапна, со цел сите членови 
да имаат време да се подготват и да присуствуваат.

Претседавањето со оваа прва седница му припаѓа на највозрасниот член на телото. Ова правило 
е воспоставено како начин да се обезбеди неутрално и функционално водење на седницата сè 
додека не се избере новиот Претседател. Во оваа фаза, улогата на претседавачот е исклучиво 
процесна, тој или таа води низ точките на дневниот ред, го следи процесот на избор и обезбедува 
демократски амбиент за работа. 

Ваквиот избор за претседавање (најстариот член) е прифатен и во Националното собрание за 
млади, па оттука младинските тела следат една воедначена и заедничка пракса. Сепак станува 
збор за функцијата претседавање која трае кратко, се до избор на официјален претседавач. 
Клучна точка на дневниот ред на конститутивната седница е изборот на Претседател на 
Советодавното тело. Изборот се врши според постапка утврдена во Деловникот, и со него телото 
воспоставува лидер кој ќе го претставува Советодавното тело и ќе ја координира неговата работа. 
Во случај да не се постигне избор на Претседател на првата седница, седниците ќе продолжи да ги 
води највозрасниот член сè додека не се избере легитимен Претседател.

На конститутивната седница се врши и избор на заменик претседател на Советодавното тело, од 
редот на претставниците на институциите. Изборот на заменик претседател се врши согласно 
постапката за избор на претседател. 

За да може комплетно да функционира ова тело, на конститутивната седница се врши и 
именување на секретар на Советодавното тело. Секретарот е именуван од страна на 
Претседателот, и најдобро е да биде именувам на конститутивната седница. Секретарот се грижи 
за административното функционирање на Советодавното дело, со што претставува многу битен 
дел од раководството. Со именувањето на Секретарот, комплетно е формирано раководството на 
Советодавното тело. 

Конститутивната седница не е само формалност туку ја воспоставува и основата на колективната 
работа, довербата меѓу членовите и поставување на вредносната и работната рамка на телото. 
Затоа е важно членовите да пристапат кон оваа седница со одговорност, подготвеност и визија за 
заедничка соработка.Од конститутивната седница може да се види посветеноста и сериозноста на 
членовите кон младинските прашања и во иднина. 

Како функционира Советодавното тело – седници и начини на работа

Работата на Националното советодавно тело за младински политики се реализира преку редовни 
и вонредни седници. Седниците се основниот простор за дискусија, одлучување и координација 
меѓу членовите, а воедно претставуваат и главен механизам преку кој телото ги извршува своите 
надлежности.

Препорачливо е телото да одржува најмалку една седница на секои три месеци со што се 
обезбедува редовност и динамика во неговото функционирање. На секоја седница, по правило, 
потребно е  да се задржи фокусот, продуктивноста и рамнотежата меѓу доброволната природа на 
учеството и обемот на обврски.

Покрај редовните, Советодавното тело има можност да свика и вонредни седници – тогаш кога 
постојат итни прашања или иницијативи кои не трпат одложување. Оваа флексибилност 
овозможува телото да реагира навремено на актуелни предизвици или институционални повици, 
вклучително и поврзано со важни политики, законски предлози или младински настани од 
национално значење.

Седниците ги свикува Претседателот на Советодавното тело, кој ги координира сите 
активности поврзани со подготвка на дневниот ред, испраќање покани и водење на самите 
состаноци. Важно е да се напомене дека заради поголема инклузивност и флексибилност, 
седниците може да се одржуваат и онлајн, преку електронски платформи како што се Zoom, Google 
Meet, Microsoft Teams или други слични алатки. На овој начин, се овозможува полесно учество на 
сите членови, без разлика на нивната моментална локација, што е особено важно за одржување 
на континуитетот во работата.

Сите седници на Советодавното тело се јавни, што значи дека се отворени за пошироката јавност 
и можат да бидат следени од страна на млади, организации и институции. Дополнително, на 
седниците може да се поканат и претставници на заинтересирани страни како што се младински 
организации, истражувачки институти, јавни установи или поединци кои имаат релевантно 
знаење или интерес во врска со темата која се дискутира. На тој начин, Советодавното тело 
останува отворено, инклузивно и во постојан дијалог со младинскиот сектор и пошироката 
заедница.

За седницата да може полноправно да функционира и да донесува одлуки, неопходно е присуство 
на најмалку половина плус еден од вкупниот број членови на телото. Овој кворум е минималниот 
праг кој обезбедува легитимност на донесените одлуки, гарантира дека истите се резултат на 
колективно учество и спречува одлучување без доволно вклученост.

Како се организира и одвива седница на Советодавното тело 

Седниците се основниот начин на работата на Националното советодавно тело за младински 
политики. Тие се просторот каде членовите се среќаваат, дебатираат, донесуваат мислења и 
препораки, и преземаат иницијативи. Затоа е важно секоја седница да биде добро организирана, 
навремено најавена и правилно документирана.

Свикување и подготовка на седниците: предуслов за ефективна работа

Неопходно е седниците секогаш да се добро подготвени со спроведени сите материјали до сите 
членови. Така се обезбедува транспарентност, но и информираност на членовите на 
Советодавното тело. Затоа е потребна сеопфатна подготовка. Па така, за да може секој член да 
придонесе соодветно, неопходно е:

Со ова, се почитува времето, ангажманот и капацитетот на членовите, а истовремено се јакне 
транспарентноста и продуктивноста.

Редовни и вонредни седници
     Најмалку еднаш на 3 месеци

     Продуктивност и рамнотежа

     Можност за вонредни седници

Подготовка и водење
     Претседателот ја свикува
     седницата и одредува дневен ред

     Седниците може да се одржуваат
     и он-лајн

 Јавност и учество
     Седниците се јавни и отворени
     за сите

     Може да се поканат претставници
     на заинтересирани страни

 Обезбедување кворум
    Кворум = 50% + 1 од вкупниот број
    членови

1

2

3

4

Навремена покана, најмалку 15 дена однапред, со јасни информации (датум, време, 
место, предлог-дневен ред, материјали и записник од претходната седница) – Анекс 1;

Можност за преглед и подготовка, што овозможува информирани дискусии;

Флексибилност во случаи на итност, но и гаранција дека членовите ќе се согласат 
дека е оправдано итното свикување.

Претседател

Заменик
Претседател ЧЛЕНОВИ ПОТРЕБНО Е МНОЗИНСТВО

ГЛАСОВИ

ИСПРАЌАЊЕ БИОГРАФИЈА
И ПРОГРАМА ПРЕД СЕДНИЦАТА

ТАЈНО ГЛАСАЊЕ
ОД СИТЕ ЧЛЕНОВИ

ПОКАНА ЗА СЕДНИЦА:

     Датум, време и место

     Предлог- дневен ред

     Материјали

     Записник од минатата
     седница 

Како се предлага дневниот ред?

За секоја седница се подготвува дневен ред, односно список на прашања за кои ќе се разговара и 
одлучува. Предлогот на дневниот ред го утврдува Претседателот на телото. Но, секој член има 
право да предложи точка – тема, иницијатива или прашање – која смета дека треба да се најде на 
дневниот ред. Тоа го прави најдоцна 7 (седум) дена пред седницата, писмено или по електронски 
пат, а Претседателот е обврзан да ја вклучи ако е уредно доставена. Всушност со предвидување на 
овие рокови, се гарантира дека дневниот ред, може да биде испратен заедно со поканата до сите 
членови, за да имаат шанса однапред да се подготват. 

Овој процес гарантира дека секој член има право на иницијатива и дека агендата на телото е 
отворена, динамична и одраз на актуелните прашања.

Како започнува седницата и кога се одложува?

На почетокот на секоја седница, Претседателот ја проверува присутноста на членовите со цел да 
утврди дали постои кворум – односно, дали е присутен доволен број членови за телото да може 
валидно да расправа и одлучува. Кворум постои кога се присутни најмалку половина плус еден од 
вкупниот број членови на телото (50%+1). Ова е предуслов за правосилно носење на одлуки. 
Всушност согласно бројот на членови на телото кој што е 17, за да може да започне седница би 
требало да има најмалку 9 членови. 

Во случај да не постои кворум, седницата не може да продолжи со работа и се смета за одложена. 
Дополнително, седница може да биде одложена и поради технички проблеми, итни здравствени 
причини, елементарни непогоди, или други објективни околности кои го спречуваат нејзиното 
одржување. Седницата исто така може да се одложи и по предлог на мнозинството од присутните 
членови, доколку се утврди дека постојат услови кои ја попречуваат конструктивната расправа 
или донесувањето на квалитетни одлуки.

Во сите случаи кога седницата е одложена, обврска на Претседателот е да закаже нова седница во 
рок од 7 (седум) работни дена од денот на одложувањето. Новата седница се одржува врз основа 
на истиот дневен ред, освен ако одложувањето било предизвикано од потреба за дополнителни 
анализи, консултации или нови околности, за што Претседателот може да предложи изменет или 
дополнет дневен ред, со согласност од членовите на телото.

Како тече една седница?

По потврдувањето на кворумот и дневниот ред, се преминува на усвојување на записникот од 
претходната седница – документот што ги евидентира сите точки, одлуки и дискусии. Записникот 
се смета за усвоен ако нема забелешки, или ако забелешките се вградени. Всушност усвојување на 
записникот од претходната седница, секогаш е прва точка на наредната седница. 

Откако ќе се усвојат и дневниот ред и записникот, се преминува на обработка на темите. За секоја 
точка се отвора дискусија. Секој член има право да зборува и да даде реплика, при што се внимава 
на времетраењето – обично до 10 минути по член. Претседателот има право да предупреди или да 
го прекине членот доколку се оддалечи од темата или ја надмине времеската рамка.

Како се управува со редот на дискусија?

Правото на збор се одобрува од страна на Претседателот, согласно однапред утврден редослед, 
според редот на пријавување на членовите. Целта е да се обезбеди рамноправна и правична 
можност за учество во дискусијата за сите присутни членови. Доколку има голем број на пријавени 
говорници, Претседателот може да го објави редоследот на зборување однапред, пред почетокот 
или во текот на седницата, за да се овозможи транспарентност и ефикасност во водењето на 
расправата.

Секој член има обврска да го почитува деловникот и да се придржува до времетраењето на својот 
говор, односно дискусија и реплика до 10 (десет) минути. Претседателот има дискреционо право 
да го одземе зборот или да го прекине говорникот доколку се отстапи од темата, се нарушува 
редот или се користи непристоен говор 

Иако секоја седница на Советодавното тело е замислена како организиран и продуктивен простор 
за дискусија и донесување одлуки, може да настанат околности што го попречуваат нејзиното 
нормално одвивање. Во такви случаи, во Деловникот треба да се предвидат јасни правила за 
постапување.

Ако за време на седницата се случи да се намали бројот на присутни членови под потребниот 
минимум за кворум, телото веќе не може полноправно да функционира. Кворумот е основен услов 
за валидноста на дискусиите и одлуките, па неговото губење значи дека нема легитимитет да се 
продолжи со работа. Исто така, може да се појават ситуации на сериозно нарушување на редот, 
како што се континуирани прекини, недолично однесување, технички пречки (во случај на онлајн 
состаноци) или други околности што го прават невозможно нормалното одвивање на седницата. 
Во такви ситуации, Претседателот има право да ја прекине седницата. Оваа одлука се смета за 
легитимна и е во функција на заштита на процедурите и функционалноста на телото.

Прекинот мора да биде внесен во записникот, заедно со јасно образложение за причините поради 
кои седницата е прекината. Ова обезбедува транспарентност и можност за следење на 
континуитетот во работата, како и основа за повторно закажување на седницата под подобри 
услови. На овој начин се гарантира дека седниците на Советодавното тело остануваат 
професионални, функционални и усогласени со основните демократски стандарди.
Во ваков случај, седницата мора да продолжи во рок од 7 (седум) работни дена, а дневниот ред 
останува непроменет. Ако причините за прекинот бараат дополнителна подготовка или мерки за 
безбедност и ред, Претседателот може да предложи организациски мерки пред продолжувањето 
на седницата.

Што содржи записникот од седницата?

Секој состанок мора да биде документиран. Се води записник кој содржи: број на седницата, место 
и време, кои членови се присутни или отсутни (со или без оправдување), точниот дневен ред, 
сумирани дискусии, заклучоци, одлуки и резултати од гласањата. Ако некој член сака да внесе 
авторизирана дискусија, може тоа да го направи во рок од 7 дена по седницата – во писмена 
форма, со достава до Претседателот на Советодавното тело.  Дел од записникот се и сите акти што 
биле донесени на седницата.

Кога завршува седницата?

Откако ќе се исцрпат сите точки од утврдениот дневен ред, Претседателот (или Претседавачот) 
формално ја затвора седницата со констатација дека работата на телото за тој ден е завршена. 
Овој формален чин има процесна и административна важност – означува дека:

По затворањето, записничарот продолжува со финализирање на записникот, кој содржи резиме 
од дискусиите, сите донесени одлуки, изјави и заклучоци. По подготовка, записникот се доставува 
до членовите на телото за разгледување и евентуално одобрување на следната седница.
Затворањето на седницата значи нејзино формално и процедурално завршување, но 
истовремено го означува и преминот кон континуитетот на работата на телото.

Права и обврски на членовите на Советодавното тело

Да се биде член на Советодавното тело не е само формалност тоа значи да се биде активен 
учесник во процесот на градење подобри младински политики и застапување на гласот на 
младите пред институциите. За да може ова тело успешно да функционира и да ги остварува 
своите цели, секој член има одредени права, но и одговорности.

Активно учество – основа на добар придонес

Секој член има право, но и должност:

Присуството на седниците е многу повеќе од физичко присуство тоа е предуслов за кворум и 
значи дека членот е вклучен во дискусијата, слуша што велат другите и придонесува со свои идеи 
и аргументи. Ако членовите не се активни, телото не може да функционира ефикасно и да носи 
добри и квалитетни одлуки за младите.

Кога и како може да се отсуствува

Секако, постојат ситуации кога некој не може да присуствува. Отсуството е дозволено, но само кога 
е оправдано (на пример, поради болест, семејни обврски или други објективни причини). 

Kратка биографија (CV),

Лична мотивација и програма за работа како младински претставник,

Документи за потврда на возраста.

Документи за потврда на возраста.

Kратка биографија (CV),

Лична мотивација и програма за работа како младински претставник,

Документи за потврда на возраста.

Во такви случаи, многу е важно членот навреме да го извести Претседателот, идеално пред 
почетокот на седницата. Предвремено напуштање на седницата (на пр. поради лични обврски) 
исто така е дозволено, но само ако е најавено. Во спротивно, тоа ќе се смета како неоправдано 
отсуство.
Ако некој член не се појави без најава, или повторено отсуствува без оправдување, Советодавното 
тело има обврска да ја информира Владата. Ова не е казнена мерка, туку механизам за одржување 
на одговорност и сериозност во работата на телото.

Како се следи присуството

За секоја седница се води листа на присутни и отсутни. На крајот од секоја седница:

Овој процес овозможува транспарентност и почитување на правилата на телото.

Гласот на секој член е важен

Кога доаѓа време за одлучување, секој член има еднакво право на глас. Гласањето може да биде:

• „ЗА“ – ако го поддржуваш предлогот или одлуката;
• „ПРОТИВ“ – ако сметаш дека предлогот не е соодветен;
• „ВОЗДРЖАНО“ – ако не сакаш да заземеш став или немаш доволно информации.

Не е важно само да се гласа, важно е да се направи тоа информирано и одговорно. Преку гласот, 
секој член директно учествува во насочувањето на работата на телото.

Раководење со Советодавното тело: структура, логика и улоги

Советодавното тело претставува платформа за дијалог помеѓу младите и институциите. За тоа 
тело да функционира ефективно и легитимно, потребно е неговата работа да биде добро 
организирана, транспарентна и водена од јасни правила. Клучна улога во тоа игра структурата на 
раководење – особено изборот и улогата на Претседателот и Заменик-претседателот, како и 
начинот на кој се свикуваат и организираат седниците. Овие механизми не се само 
административни туку и го одразуваат принципот на демократско учество, каде што секој член 
има можност да се вклучи, да гласа, да предлага и да биде избран за функција.

Претседателот: координатор, модератор и носител на доверба

На чело на Советодавното тело стои Претседателот, лице кое е избрано од самите членови. 
Претседателот се бира од редот на младинските претставници во Советодавното тело. Тој/таа е 
повеќе фасилитатор на процесот: се грижи сите гласови да бидат слушнати, дискусијата да се води 
по ред, а одлуките да се носат ефикасно и во духот на соработка.

Се запишува кој бил присутен и членот се потпишува;

Се констатира кој отсуствувал и дали најавил отсуство;

Сето тоа се нотира во записникот, кој служи како официјален документ за текот 
на седницата.

Претседателот има неколку клучни задачи:

Избор на Претседател: доверба преку транспарентен процес

За да се обезбеди легитимитет, Претседателот не се назначува туку тој/таа се избира од 
младинските претставници - членовите на телото со мнозинство гласови од вкупниот број 
членови на советодавното тело. Секој од овие членови може да се кандидира, што ја нагласува 
еднаквата можност за учество во раководењето.

Процесот на избор е структуриран на начин кој обезбедува:

Овој процес им овозможува на членовите не само да изберат лидер, туку и да го изградат своето 
чувство на одговорност и учество во одлуките што го обликуваат телото.

Заменик-претседател: гаранција за континуитет и рамнотежа

Во случаи кога Претседателот е отсутен или спречен, Заменик-претседателот ја презема 
неговата/нејзината улога. Ова не само што обезбедува континуитет во работата, туку и ја 
покажува вредноста на тимскиот пристап во раководењето. Заменик-претседателот се избира по 
изборот на Претседателот, а за да се применува принцип на рамноправна застапеност: ако 
Претседателот е од младинските претставници, Заменикот може да биде и од претставниците на 
институциите. Ова го спречува доминирање на една група и поттикнува партнерство помеѓу 
институции и млади.

Секретар на Советодавното тело: административна поддршка и организациски континуитет

Во секоја структура каде што се носат заеднички одлуки и се организираат состаноци, 
административната поддршка е клучна за непречено функционирање. 

Tранспарентност 
•
Фер конкуренција (секој има еднаква шанса),
• 
Јасна волја на мнозинството (се избира со мнозинство гласови),

и избалансираност (повторување на постапката ако нема победник).

Ја свикува седницата и го предлага дневниот ред;

Го води процесот на работа – од отворање на седницата, распределба на зборот, 
до затворање;

Може да предложи технички правила за поефикасно водење на седницата (на 
пр. времетраење на говори), сè додека не се крши Деловникот;

Ја следи Програмата за работа на телото и се грижи за нејзиното спроведување.

Во Советодавното тело, таа улога ја извршува Секретарот, кој има задача да му асистира на 
Претседателот и да обезбеди организациска стабилност и документирање на работата на телото.
Која е улогата на Секретарот?

Секретарот не е избран член на телото, туку лице кое го именува Претседателот и работи во 
блиска координација со него/неа. Тоа не значи дека Секретарот има политичка или одлучувачка 
улога, неговата/нејзината работа е техничка, логистичка и административна. Улогата е слична на 
онаа на координатор, кој се грижи седниците да бидат добро подготвени, документирани и 
водени во согласност со процедурите.

Секретарот:

Зошто е важен Секретарот?

Секретарот се грижи за одржува на институционалната и организациската меморија на 
Советодавното тело. Без добра евиденција, записници и поддршка, Советодавното тело не би 
можело да го одржи континуитетот на својата работа – особено кога составот на членовите се 
менува.

Исто така, записникот што го води Секретарот е официјален документ, на кој се повикува телото 
кога треба да се утврди што било дискутирано или одлучено. Тој документ се користи и за јавна 
транспарентност, и за информирање на институции или надворешни засегнати страни.

Го подготвува и организира материјалот за седниците (предлог-дневен ред, 
работни документи, претходни записници);

Ја следи седницата и води записник, што значи дека бележи кои точки се 
разгледани, кои дискусии се водени, кои предлози се дадени и какви одлуки се 
донесени;

Oбезбедува доследност и транспарентност на работата на телото преку 
архивирање на документацијата;

Му/ѝ помага на Претседателот со логистика и координација – од комуникација со 
членовите до технички детали (место, време, достапност на просторија и 

АКТИ И ДОНЕСУВАЊЕ ОДЛУКИ ВО НАЦИОНАЛНОТО 
СОВЕТОДАВНО ТЕЛО ЗА МЛАДИНСКИ ПОЛИТИКИ

Советодавното тело не е само простор за дебата – тоа е и формален механизам преку кој младите 
и институциите заеднички донесуваат мислења, препораки и ставови кои имаат влијание врз 
младинските политики. За тоа да се случи на начин што е јасен, транспарентен и демократски, 
Советодавното тело користи официјални акти, а секоја одлука се носи преку гласање.

Што претставуваат актите на Советодавното тело?

Актите се формални документи преку кои телото:

Актите можат да бидат:

За нив се води јавна расправа на седницата, а потоа Претседателот формулира текст на одлуката 
или заклучокот и го става на гласање.

Изразува став по одредено прашање,

Дава мислење до институциите,

Предлага конкретни мерки или политики,

Носи интерни одлуки (на пример: избор на претседател, усвојување на 
програма за работа),

или реагира на прашања од интерес за младите.

Oпшти, како што се препораки или ставови по определена тема (на пр. 
препорака до Владата за воведување на задолжителна младинска компонента 
при креирање на јавни политики, или став за влијанието на економската 
несигурност врз младите во руралните средини);

или конкретни, како што се предлози за решение на специфичен проблем или 
одлуки поврзани со функционирањето на самото тело (на пр. одлука за 
формирање работна група за подготовка на мислење по Акцискиот план за 
млади 2025–2027, или предлог за воспоставување редовна комуникација со 
Министерството за социјална политика, демографија и млади преку годишни 
средби).



ГОДИШЕН ПЛАН ЗА РАБОТА: ВИЗИЈА И НАСОКА ЗА 
АКТИВНОСТИТЕ НА НАЦИОНАЛНОТО СОВЕТОДАВНО 
ТЕЛО ЗА МЛАДИНСКИ ПОЛИТИКИ

За едно тело како Советодавното да функционира ефективно, потребно е да има јасна визија, 
поставени цели и прецизна насока во работата. Затоа, еден од првите и најважни чекори на 
почетокот на секоја календарска година е усвојувањето на Годишниот план за работа.

Овој план не е само формален документ – тој претставува патоказ за приоритетите, темите и 
активностите што телото ќе ги преземе во текот на годината, како и рамка за координација и 
следење на спроведувањето.

Кога и како се усвојува Годишниот план?

Годишниот план се усвојува на првата седница во новата календарска година.

Тоа е колективен процес на планирање, кој започнува со предлог од Претседателот.

Претседателот го подготвува предлог-планот врз основа на:

претходните активности и нивната евалуација,

тековните предизвици и потреби на младите,

приоритетите дефинирани во Законот за младинско учество и младински политики,

иницијативи добиени од членовите и младинските организации.

По презентацијата на предлогот, членовите имаат можност да:

Дадат коментари и предлози за дополнување,

Предложат нови активности или промени во приоритетите,

Постават временска рамка или очекувани резултати.

Потоа се пристапува кон усвојување со гласање, по што планот станува основен водич за работата 
на телото во годината што следува.

Што содржи Годишниот план за работа?

Вообичаено, планот содржи:

Клучни теми и приоритетни области (на пр. младинско учество, образование, 
екологија);

Иницијативи и активности кои Советодавното тело ќе ги презема (на пр. работни 
групи, препораки до институции, настани);

Временска рамка по квартали или месеци;

Одговорности на членови, работни тела или други субјекти;

Очекувани резултати и мерки за следење на напредокот.

Зошто е важен планот за работа?

Го обезбедува стратешкиот фокус на телото;

Помага за превенција на неорганизирана или непланирана работа;

Ја поттикнува вклученоста на членовите преку јасни задачи и улоги;

Обезбедува основа за транспарентност – граѓаните, институциите и младите 
можат да видат што Советодавното тело планира да прави;

Служи како референца за евалуација на работата на крајот на годината.

Подготовката на Годишниот план за работа треба да биде усогласена со основните документи за 
младински политики во земјата, како на пример Националната стратегија за млади и Акциските 
планови за имплементација на стратегијата. Од особено значење е поставување на кохерентност 
помеѓу основните документи за да може во догледно време да се забележат некои промени и 
придобивки за младинските политики. 

Годишен извештај за работата на Советодавното тело: отчетност, транспарентност и 
подобрување

Во секое демократско и отчетно тело, планирањето и спроведувањето на активности мора да 
заврши со анализа, проценка и извештај за сработеното. Годишниот извештај на Советодавното 
тело ја претставува завршната слика за активностите, иницијативите и резултатите, и претставува 
основа за одговорност, континуитет и унапредување на работата во иднина.

Што претставува годишниот извештај?

Годишниот извештај е документ кој содржи:

Преглед на сработеното во изминатата календарска година,

Оценка на тоа колку се реализирани активностите предвидени во Годишниот 
план за работа,

Aнализи, примери на добри практики, но и предизвици и пречки со кои се 
соочило телото,

Препораки за унапредување во наредната година.

Овој извештај не е само административна обврска – тоа е клучна алатка за:

Отчетност пред Владата и младите за тоа како се користени ресурсите и какво 
влијание имале иницијативите,

Јакнење на довербата на младите кон институциите,

Планирање и рефлексија за следната работна година.

Кога и кому се поднесува извештајот?

Извештајот се подготвува на крајот од календарската година, а се поднесува 
најдоцна до 15 февруари наредната година.

Се доставува до:

Владата на Република Северна Македонија, како главен институционален партнер;

Националното собрание на млади, како легитимен претставнички механизам на 
младите во земјата.

Со тоа се обезбедува институционална видливост и политичка поврзаност на работата на телото. 

ФОРМИРАЊЕ НА КОМИСИИ: СПЕЦИЈАЛИЗИРАНА 
ПОДДРШКА ЗА ЕФЕКТИВНО ДЕЛУВАЊЕ

Советодавното тело има за цел да биде функционална, активна и релевантна структура која го 
следи и унапредува младинското учество во политичките и општествените процеси. Но, како што 
расте обемот на теми, иницијативи и комуникација со различни чинители, се јавува потреба од 
поделба на работата, посебен фокус и продлабочена експертиза по поединечни прашања. Токму 
затоа, телото има можност да формира комисии – помали, фокусирани работни групи составени 
од неговите членови.

Комисиите се создаваат со цел:

Да се следат препораките на Европската Унија поврзани со младите,

Да се иницира и засили застапувањето за подобрување на младинските политики,

Да се подготвуваат и спроведуваат јавни консултации, настани и дебати со 
младински организации и индивидуални млади,

Да се унапреди квалитетот на одлуките и актите што Советодавното тело ги носи.

Видови на комисии

Советодавното тело може да формира два вида на комисии:

1. Постојани комисии. Овие се формираат за прашања кои имаат долгорочна 
важност и континуирана потреба од следење, како на пример:

Mониторинг на политики,

Континуирана комуникација со институции,

Следење на спроведување на младински стратегии.

2. Привремени комисии. Овие се формираат за конкретна задача или настан, како 
на пр.:

Организација на национална консултација,

Подготовка на предлог-документ,

Изработка на извештај или анализа по барање на институција или младински 
чинители.

Секоја комисија се состои од непарен број членови – 3 или 5 – што овозможува 
поефикасно донесување одлуки.

Секој член на Советодавното тело може да поднесе предлог за формирање на 
комисија и да предложи нејзин состав и претседател.

Доколку предлагачот не го стори тоа, Претседателот на Советодавното тело ја 
презема одговорноста за предлагање на составот.

Состав и формирање

Ја координира работата,

Следи рокови и активности,

Обезбеди вклученост и фер расправа меѓу членовите,

Го подготви извештајот за резултатите од работата.

Претседателот на комисијата има задача да:

Постојаните комисии се обврзани да доставуваат извештај за својата работа на 
секои шест месеци до Советодавното тело. На овој начин се обезбедува 
континуиран надзор и можност за корекција или поддршка.

Привремените комисии поднесуваат завршен извештај откако ќе ја завршат 
задачата за која биле формирани.

Отчетност и транспарентност

Оваа практика не само што ја зголемува ефикасноста и специјализацијата во работата, туку ја 
унапредува и внатрешната демократија и транспарентност, бидејќи секоја комисија е одговорна 
пред сите членови на телото.

Зошто се важни комисиите?

Овозможуваат подетална работа на сложени теми без да се преоптоварува 
целото тело.

Вклучуваат повеќе членови во конкретни процеси, зголемувајќи ја нивната 
одговорност и мотивација.

Помагаат во воспоставување на соработка со младински организации и други 
релевантни чинители.

Обезбедуваат континуирана експертиза, особено кога темите бараат 
подолгорочно следење и анализирање.

Формирање комисии

Советодавното тело може да формира постојани и привремени комисии

ПОСТОЈАНА КОМИСИЈА ПРИВРЕМЕНА КОМИСИЈА

Предлог за формирање Претседател на комисијата

Членови и претседател на комисија Извештај

Пр. на секои три месеци Пр. по завршување на работата

Именување на известител и процес на изработка на извештаи и мислења: гласот на младите 
во институционалните процеси

Советодавното тело има клучна улога во обезбедување информации, мислења и извештаи кои 
служат како алатки за застапување на младинските права и потреби пред државните институции. 
За да се обезбеди квалитетна анализа, овие извештаи и мислења се подготвуваат преку 
именување на известител или формирање на посебна комисија, со учество на сите членови во 
процесот на преглед и финализирање на документите.

Овие процедури се јасно утврдени и вклучуваат неколку фази кои обезбедуваат отчетност, 
инклузивност и легитимитет на секој документ што Советодавното тело го усвојува.

1. Изработка на тематски и периодичен извештај за правата, можностите и потребите на 
младите

Извештаите за правата и потребите на младите се значајни документи преку кои Советодавното 
тело врши анализа на состојбата и предлага препораки за подобрување. Тие можат да се 
однесуваат на конкретна тема (на пример, младинско домување, ментално здравје, учество во 
одлучување), или да бидат редовни, односно периодични (годишни или полугодишни извештаи 
за состојбата на младите).

Советодавното тело именува известител од редот на своите членови, кој ја презема 
одговорноста за изготвување на нацрт-извештајот. Ова лице не постапува самостојно, туку во 
тесна координација со останатите членови, користејќи достапни податоци, препораки, резултати 
од консултации и иницијативи.

Кога известителот ќе го подготви нацрт-извештајот, тој го доставува до сите членови на телото, 
заради преглед и коментари. Секој член има право да предложи измена или дополнување на 
содржината, во рок од дваесет дена од денот кога го добил документот.

Предлозите се доставуваат писмено или електронски и мора да бидат споделени со сите членови 
на Советодавното тело. На седницата на која се разгледува извештајот, се гласа за секој предлог 
посебно, со што се овозможува детална дискусија и демократско изјаснување. Секој предлог што 
ќе биде усвоен станува дел од конечната содржина на извештајот. На овој начин се обезбедува 
извештајот да ја рефлектира колективната позиција и експертиза на телото, а не само мислењето 
на еден член.

2. Давање мислење за Националната стратегија за млади и акциониот план

Кога Советодавното тело треба да даде мислење за стратешки документ од значење за младите, 
како што е Националната стратегија за млади или акциониот план за нејзино спроведување, се 
применува слична, но специфично прилагодена процедура. Во овој случај, Советодавното тело 
формира комисија од три члена од својот состав. Комисијата има обврска да подготви 
нацрт-мислење, кое ги содржи заклучоците и препораките на телото во однос на стратегијата или 
планот. Вообичаено, овие мислења вклучуваат анализа на квалитетот на документот, неговата 
усогласеност со реалните потреби на младите, практичноста на мерките и предлози за 
подобрување.

Нацрт-мислењето се споделува со сите членови, по што следува рок од 20 дена за поднесување 
предлози за измена или дополнување. И овде, предлозите мора да бидат доставени писмено или 
по електронски пат, до сите членови.

На седницата на која се разгледува документот, се гласа за секој поединечен предлог, а оние што 
ќе бидат усвоени се вклучуваат во финалната верзија на мислењето. Вака усвоеното мислење 
потоа се доставува до надлежните институции, како придонес од младите за унапредување на 
националните политики.

Зошто е ова важно?

Овие механизми овозможуваат:

Изработка на документи што се засновани врз колективна експертиза и реални 
потреби;

Вклучување на сите членови во процесот на формирање ставови;

Демократска процедура со јасни рокови и правила;

Транспарентност и отчетност во однос на институциите;

Создавање на влијателни и кредибилни документи кои можат реално да влијаат 
врз креирањето на младински политики.

ПРЕДВРЕМЕН ПРЕСТАНОК НА МАНДАТ НА 
МЛАДИНСКИ ПРЕТСТАВНИК

Иако младинските претставници во Националното советодавно тело за младински политики се 
избираат на мандат од 2 (две) години, со можност за едно продолжување, постојат околности под 
кои нивниот мандат може да престане и пред да истече овој период. Таквите ситуации иако не се 
конкретно дефинирани во Законот за младинско учество и младински политики мора да се 
предвидат и претставуваат механизам за зачувување на функционалноста, одговорноста и 
репрезентативноста на Советодавното тело.

Целта на оваа постапка не е казнена, туку корективна со неа се обезбедува дека претставниците 
навистина ја извршуваат својата улога и дека телото продолжува да работи ефикасно и со полн 
состав.

Кога настанува предвремен престанок?

Предвремен престанок на мандат може да настане во неколку случаи, и тоа:

Отповикувањето од функција на младински претставник во Националното советодавно тело го 
врши Националното собрание за млади и за тоа мора да постојат одредени причини. Овие 
причини се директно поврзани со целта заради која младинскиот претставник е избран, а тоа е 
застапување на интересите на младите на највисокото ниво. Па така, отповикувањето може да 
следи, доколку: 

Писмена оставка: Кога претставникот по сопствена волја ќе одлучи да се 
повлече од функцијата, поради лични, професионални или други причини. Во 
тој случај, претставникот доставува писмена изјава до Претседателот на 
Советодавното тело.

Отповикување од функција – младински претставник 

Отсуство без оправдување од три последователни седници: Активното учество 
е клучно за ефективноста на телото. Доколку младински претставник отсуствува од 
три седници по ред без претходно известување и оправдана причина, се смета дека 
не е способен да ја извршува функцијата.

Незастапување на младинските интереси: Една од клучните улоги на 
младинските претставници во Националното советодавно тело е автентично и 
активно застапување на интересите на младите во процесите на консултации, 
предлагање мислења и следење на јавните политики за млади. Оваа функција не се 
сведува само на формално присуство, туку подразбира посветена работа, 
комуникација со младинскиот сектор, и навремено изнесување ставови засновани 
на потребите и приоритетите на младите. 

Советодавното тело е иновативен и суштински дел од институционалната рамка за младинско 
учество во Република Северна Македонија. Основано во духот на Законот за младинско учество и 
младински политики, телото претставува значаен чекор во процесот на институционализација на 
гласот на младите во креирањето и спроведувањето на јавните политики. Тоа е механизам кој 
овозможува директна поврзаност помеѓу младите, младинските организации и државните 
институции, на начин кој е структуриран, отчетен и усогласен со европските демократски 
вредности.

Рамката во која функционира Советодавното тело обезбедува јасно дефинирани правила, 
механизми за вклучување, процедури за носење одлуки и формати за изразување мислење. Овие 
елементи овозможуваат телото да дејствува не само како советодавен орган, туку и како креатор 
на младински иницијативи и застапник на интересите на младите, особено кога станува збор за 
носење стратегии, закони или јавни политики што директно ги засегаат.

Со усвојувањето на годишни планови за работа, подготовка на тематски и периодични извештаи, 
формулирање мислења по клучни национални документи и организирање јавни консултации, 
Советодавното тело не само што покажува институционален капацитет, туку и креира култура на 
соработка, вклученост и влијание. Комисиите што се формираат во негови рамки овозможуваат 
сеопфатен пристап кон одредени теми, додека извештаите што ги доставува кон Владата и 
Националното собрание на млади се доказ за неговата отчетност и посветеност.

Одржувањето на кворум, почитувањето на процедурите за гласање, јасната распределба на 
улогите (вклучително и претседател, заменик-претседател и секретар), како и начинот на 
формулирање на актите, сведочат за институционалната зрелост што Советодавното тело ја 
гради. Дополнително, неговата поврзаност со Националното собрание на млади му овозможува 
двоен легитимитет – институционален и младински.

Она што го прави Советодавното тело навистина вредно е тоа што нуди реален и практичен 
модел на младинско учество кој не се сведува само на симболика или формализам. Тоа е жив 
систем што се базира на ангажман, аргументирана дебата, транспарентност и активна соработка 
меѓу млади и институции. Со тоа, Советодавното тело претставува мост меѓу политиките и 
потребите, меѓу институциите и младите, и е значаен ресурс во градењето на демократска, 
отворена и одговорна јавна администрација.

Во иднина, неговиот успех ќе зависи од континуираната поддршка од институциите, силната 
вклученост на младинските актери и капацитетот на неговите членови да останат посветени, 
информирани и подготвени да ја трансформираат енергијата на младите во конкретни, конс0
труктивни политики.

Советодавното тело не е крајната цел, туку моќна алатка на процесот на младинско учество и 
процес што постојано треба да се негува, унапредува и прилагодува според променливите 
потреби и визии на младите генерации.

АНЕКСИ

Анекс 1 Покана за седница на Советодавното тело

Покана за седница на Советодавното тело

До:
Членовите на Советодавното тело

Од:
Претседател на Советодавното тело

Предмет: Покана за учество на [редовна/вонредна] седница

Почитувани,
Ве поканувам да присуствувате на [редовната / вонредната] седница на Советодавното тело, која 
ќе се одржи:

Датум: [на пр. 14 мај 2025 година]
Време: [на пр. 11:00 часот]
Место: [на пр. Сала за состаноци, МТСП, ул. Јуриј Гагарин бр. 15, Скопје]

Дневен ред:

1. Усвојување на записник од претходната седница
2. Информација за спроведување на Програмата за работа
3. Разгледување на предлог-иницијативи од младински организации
4. Друго

Прилози:

• Записник од претходната седница
• Предлог-дневен ред
• Работни материјали по точките

Напомена:

Доколку имате предлог за дополнување на дневниот ред, ве молам да го доставите најдоцна два 
дена пред седницата. Во случај на спреченост, ве замолувам да ме информирате навреме.

Со почит,
[Име и презиме]
Претседател на Советодавното тело
[е-пошта] | [телефон]


